
St. Paulus girje Ephesialaǯaidi.



stattam varas, sikke dam, mi almin læ, ja dam, mi ædnam ald læ, su sist.

11 Gæsa migis maida oase oaǯǯom læp, mi, guđek auddal oidnujuvvum læimek su oaidnem mield, mi buokrakkan ollašubmai bufta su datos arvvalusa mield,

12 vai mi su hærvasvutti gudnen šaddašeimek, mi, guđek auddal Kristus ala doaivvomek bijaimek,

13 gæn sist maida digis, go di dam duotvuođa sane gulaidek, din audogasvuottadek evangelium — gæn sist maida digis, go di oskolaǯǯan šaddaidek, nannijuvvum læppet loppadusa bassevuoiŋain,

14 gutte migjidi duođaštussa læ arbbamek ala, Ibmel olbmui lonastussan, su hærvasvutti gudnen.

15 Manditti maida mon, go din osskodek dam hærra Jesus ala, ja din rakisvuottadek buok basidi gullam læm,

16 de im hæite din audast gittemest, din jurddagidam sist anededin muo rokkusi sist,

17 vai min hærramek Jesus Kristus Ibmel, hærvasvuođa ačče, digjidi visesvuođa ja almostusa vuoiŋa addaši su dieđo sist,

18 din jierbmadek čuvggijuvvum čalmid, vai di diettebættet, maggar doaivvo dat læ, man varas son din læ goččom, ja maggar su arbe hærvas stuoresvuotta læ, maid basidi son adda,

19 ja maggar su famo hui stuorra stuoresvuotta min bagjel læ, guđek osskop su væǥalaš famo bargo mield,

